
 

 

 

КЫРГЫЗ РЕСПУБЛИКАСЫНЫН 

КОНСТИТУЦИЯЛЫК СОТУНУН СУДЬЯЛАР КОЛЛЕГИЯСЫНЫН 

АНЫКТАМАСЫ 

 

 

Айнагуль Бейшебековна Асанкожоеванын кызыкчылыгын көздөгөн  

Жумалы уулу Кутманбектин өтүнүчүн өндүрүшкө кабыл алуу жөнүндө 

 

2024-жылдын 27-январы             Бишкек шаары 

 

Кыргыз Республикасынын Конституциялык сотунун судьялар 

коллегиясынын төмөнкү курамы: Ж.А. Шаршеналиев, Ч.А. Айдарбекова,                

М.Р. Бобукеева, катчы А.Т. Токоеванын катышуусунда жаран                                         

Айнагуль Бейшебековна Асанкожоеванын кызыкчылыгын көздөгөн Жумалы 

уулу Кутманбектин өтүнүчүн карап чыгып, төмөнкүлөрдү 

 

Т А П Т Ы: 

 

Кыргыз Республикасынын Конституциялык сотуна 2024-жылдын                     

16-январында А.Б. Асанкожоеванын кызыкчылыгын көздөгөн К. Жумалы 

уулунун Кыргыз Республикасынын Административдик-процесстик 

кодексинин 110-беренесинин 8-бөлүгү Кыргыз Республикасынын 

Конституциясынын 5-беренесинин 1-бөлүгүнө, 6-беренесинин                                     

1, 2-бөлүктөрүнө, 23-беренесинин 3-бөлүгүнө, 24-беренесинин 1-бөлүгүнө,                   

56-беренесинин 1, 2-бөлүктөрүнө жана 61-беренесинин 1, 2-бөлүктөрүнө 

ылайык келүүсүн текшерип берүү жөнүндө өтүнүчү келип түшкөн. 

Кайрылуудан келип чыккандай, арыздануучу Тору-Айгыр айыл 

өкмөтүнүн 2004-жылдын 18-августундагы № 139 сандуу токтомун жараксыз 

деп табуу жөнүндө административдик доону берүүнүн мөөнөттүн калыбына 

келтирүү тууралуу өтүнүчү менен Ысык-Көл облусунун Административдик 

сотуна кайрылган. Аны кароонун жыйынтыгында, 2023-жылдын                                     

18-сентябрында аталган сот талашылып жаткан ченемге таянып, өтүнүчтү 

канааттандыруудан баш тарткан. 

Ушуга байланыштуу, кайрылуу субъектиси талашылып жаткан ченем 

менен анын Конституциянын 61-беренесинин 1-бөлүгү менен кепилденген 

соттук коргонуу укугу бузулуп жатат деп эсептейт. 

Ошондой эле, К. Жумалы уулу өзүнүн жүйөлөрүн негиздемеси катары 

Конституциянын 5-беренесинин 1-бөлүгүн, 6-беренесинин 1, 2-бөлүктөрүн, 

23-беренесинин 3-бөлүгүн, 24-беренесинин 1-бөлүгүн, 56-беренесинин                            

1, 2-бөлүктөрүн жана 61-беренесинин 2-бөлүгүн келтирген. 

Жогоруда баяндалгандардын негизинде, кайрылуу субъектиси 

талашылып жаткан ченемди Конституцияга карама-каршы келет деп 

таанууну өтүнөт. 

Кыргыз Республикасынын Конституциялык сотунун судьялар 

коллегиясы кайрылууну жана ага тиркелген материалдарды изилдеп чыгып, 

“Кыргыз Республикасынын Конституциялык соту жөнүндө” конституциялык 

Мыйзамдын 30-беренесинин 2-бөлүгүнүн негизинде текшерүү жүргүзгөн 

судья-баяндамачы Ж.А. Шаршеналиевдин маалыматын угуп, төмөнкү 

тыянакка келди. 

Кыргыз Республикасынын Конституциясынын 97-беренесинин                           

3-бөлүгүнө ылайык ар бир адам Конституцияда таанылган укуктары жана 

эркиндиктери мыйзамдарда жана башка ченемдик актыларда бузулду деп 

эсептесе, алардын конституциялуулугун талашууга укуктуу. Бул мыйзамдар 

жана башка ченемдик укуктук актылар менен Кыргыз Республикасынын 

Конституциясынын экинчи бөлүмүндө каралган укуктары  жана 

эркиндиктери бузулган учурда, жеке жана юридикалык жактар үчүн 

Конституциялык сотко кайрылуу укугу гана пайда болот дегенди билдирет. 

Демек, адамдын жана жарандын конкреттүү укуктарын жана 

эркиндиктерин камтыбаган Конституциянын 5-беренесинин 1-бөлүгүн жана 

6-беренесинин 1, 2-бөлүктөрүн эске алып, берилген өтүнүч бул бөлүгүндө 

өндүрүшкө кабыл алынышы мүмкүн эмес. 

Калган бөлүгүндө берилген өтүнүч “Кыргыз Республикасынын 

Конституциялык соту жөнүндө” Кыргыз Республикасынын конституциялык 

Мыйзамынын 19, 21, 26, 27, 28-беренелеринин талаптарына ылайык келет. 

 Жогоруда баяндалгандын негизинде, “Кыргыз Республикасынын 

Конституциялык соту жөнүндө” конституциялык Мыйзамдын                                        

30-беренесинин 2-бөлүгүн, 3-бөлүгүнүн 2-пунктун, 5-бөлүгүн жетекчиликке 

алып, Кыргыз Республикасынын Конституциялык сотунун судьялар 

коллегиясы 

 

А Н Ы К Т А Д Ы: 

 

1. А.Б. Асанкожоеванын кызыкчылыгын көздөгөн К. Жумалы уулунун 

өтүнүчүнүн Кыргыз Республикасынын Административдик-процесстик 

кодексинин 110-беренесинин 8-бөлүгүнүн Кыргыз Республикасынын 

Конституциясынын 23-беренесинин 3-бөлүгүнө, 24-беренесинин 1-бөлүгүнө, 

56-беренесинин 1, 2-бөлүктөрүнө жана 61-беренесинин 1, 2-бөлүктөрүнө 

ылайык келүүсүн текшерип берүү жөнүндө бөлүгү ѳндүрүшкѳ кабыл 

алынсын. 

2. А.Б. Асанкожоеванын кызыкчылыгын көздөгөн К. Жумалы уулунун 

өтүнүчүнүн Кыргыз Республикасынын Административдик-процесстик 

кодексинин 110-беренесинин 8-бөлүгүнүн Кыргыз Республикасынын 

Конституциясынын 5-беренесинин 1-бөлүгүнө, 6-беренесинин 1, 2-

бөлүктөрүнө ылайык келүүсүн текшерип берүү жөнүндө бөлүгү ѳндүрүшкѳ 

кабыл алуудан баш тартылсын. 

2. Ушул аныктама тараптар жагынан үч айдын ичинде Конституциялык 

сотко даттанылышы мүмкүн. 

   

Судьялар коллегиясы:  Ж.А. Шаршеналиев 

 Ч.А. Айдарбекова 

 М.Р. Бобукеева 

№_____  


